
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
SV8 বঙ্গের বাহিরে বাঙ্গালী ।
প্রচার করেন। স্বনামপ্ৰসিদ্ধ পণ্ডিত ল্যাসেন ইহার ল্যাটীন অনুবাদ প্ৰকাশ করেন। ইহার এবং কবি এডউইন আৰ্ণল্ড ইহাকে ইংরেজী কাব্যের আকারে অনুবাদিত করিয়া যুরোপ ও এমেরিকাখণ্ডে গীতগোবিন্দের রচয়িতা বাঙ্গালী কবি জয়দেবকে জগদ্বিখ্যাত করিয়া দিয়াছেন। জয়দেব বৃন্দাবনের কেশীঘাটে কিছুকাল বাস করিয়াছিলেন । কথিত আছে কোন মহাজন। জয়দেবের জন্য কেশীঘাটে একটা মন্দির নিৰ্ম্মাণ করিয়া দেন। গোস্বামি-মহাশয় উক্ত মন্দিরে রাধামাধবের বিগ্ৰহ প্রতিষ্ঠা করিয়া পূজা করিতে থাকেন এবং পরে বিগ্রহের সেবার, বন্দোবস্ত করিয়া দিয়া পুনরায় স্বদেশে প্রত্যাগমন করেন। জয়দেবের মৃত্যুর পর জয়পুরের | মহারাজ বিগ্ৰহটী লইয়া জয়পুরের ঘাটি নামক স্থানে প্রতিষ্ঠিত করেন।
পঞ্চদশ শতাব্দীর শেষাৰ্দ্ধে মোগল সাম্রাজ্যস্থাপনের পূর্ববৰ্ত্তী পাঠান সম্রাটগণের রাজত্বকালে মথুরা কিয়ৎপরিমাণে শান্তি উপভোগ করিয়াছিল। সেই শান্তির যুগে বিষ্ণুভক্তিপরায়ণ বহু সাধু মহাজন বঙ্গদেশ হইতে তীৰ্থপৰ্যটন করিতে করিতে ব্ৰজমণ্ডলে গিয়া উপস্থিত হইতেন। চৈতন্যদেবের আবির্ভাবের পূৰ্ব্বে শ্ৰীহট্টের নিকটবৰ্ত্তী নবগ্রাম নিবাসী জ্ঞানের অবতার স্বনামধন্য অদ্বৈতাচাৰ্য্য পিতৃ-মাতৃ বিয়োগের পর বৃন্দাবন প্রবাসী হইয়াছিলেন। অদ্বৈত আচাৰ্য্যের পিতার নাম কুবের পণ্ডিত। মাতা নাভাদেবী এবং পত্নী সীতাদেবী । ১৪৩৪ খৃঃ অব্দে তঁহার জন্ম হয়। অদ্বৈতমঙ্গল, অদ্বৈতপ্রকাশ প্রভৃতি গ্রন্থে তাহার বিশেষ বৃত্তান্ত লিপিবদ্ধ আছে। ব্ৰজপরিক্রম গ্রন্থে আছে- |
“কথো দিনে পিতামাতা হৈল আদর্শন । গয়া করিবারে প্রভু করএ গমন ॥ গয়াছলে সৰ্ব্বতীর্থ ভ্ৰমণ করিল। মাধবেন্দ্ৰপুরী স্থানে দীক্ষা মন্ত্র নিল ৷” “ভ্ৰমিতে ভ্ৰমিতে আইলা মথুরামণ্ডলে। দেখিয়া ব্রজের শোভা আনন্দ উথুলে৷ সৰ্ব্বত্র দর্শন করি আইলা বৃন্দাবনে। এথা ব্ৰজবাসিগণ রাখিলা যতনে ৷” “জানি কৃষ্ণ চৈতন্যের প্রকট সময় । এথা হৈতে গৌড়দেশে করিল বিজয় ৷”

		 এই পাতা শেষ সম্পাদিত হয়েছে ০৫:০৬টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

